
	సీ.	
రాజులమంచు బొజ్జలు పెంచగా రాదు

            అని మొనలో నఱుకాడవలయు

మంత్రులమని బొంకుమాటలాడిన గాదు

            యిప్పింప నేర్చి తామియ్యవలయు

కవులమంచని వింతగా నల్లినను గాదు

            చిత్రప్రబంధముల్ సేయవలయు

తపసులమని నిక్కి తలలు పెంచినఁ గాదు

            నిర్వికల్పసమాధి నెఱుగవలయు

యిచ్చినను నేమి వినయోక్తు లెఱుఁగవలయు

గడుసుకూఁతల సత్కీర్తి కలుగబోదు

మదరిపువిఫాల మునిజనహృదయలోల

వేణుగోపాల భక్తసంత్రాణశీల!

రామాండకథలెల్ల మేమెఱుంగనియవె

            కాటమరాజుకుఁ గర్ణుడోడె

భోగతకథలంత పోల నెఱుంగమే

            వేయి గణేశుఁ డర్జుని నిరఁగబొడిచె

భారతకథలలో బాలరాజొక్కఁడు

            కుంభకర్ణుని బట్టి కూలదన్నె

కందపురాణాలకథ పిల్లకాటేరి

            వీరభద్రుని నలయించి చంపె

ననుచు మూర్ఖులు పలుకుదు రవనియందుఁ

గవివరులు బోయిన కానికాలమందు

మదరిపువిఫాల మునిజనహృదయలోల

వేణుగోపాల భక్తసంత్రాణశీల!

లత్తుకరంగు చల్లడము మిటారంపు

            చౌకట్లు తగటుఁ మిర్జాకుళాయి

మగవాల పంచిక మొగమందు జవ్వాది

            తిలకము జాతికెంపుల బులాకి

		 ఈ పేజీలో చివరి మార్పు 21 మార్చి 2022న 10:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

